
1. ᐊᑐᐊᒐᖅ 

 

ᑮᓇᐅᔭᓕᐅᕋᓱᐊᕈᓐᓇᖅᑐᑦ ᒐᕙᒪᒃᑯᑦ ᐊᑐᕐᓗᑎᒃ ᐊᒥᐊᒃᑯᓂᑦ ᑮᓇᐅᔭᓂᑦ ᐊᑐᐃᓐᓇᐅᔪᑦ 

ᑲᑎᓯᒪᔪᓂᑦ ᑮᓇᐅᔭᓕᐊᓂᑦ ᑮᓇᐅᔭᓂᑦ ᒪᓕᒃᓗᑎᒃ s.57 ᐊᒻᒪ s.58 ᑮᓇᐅᔭᓂᑦ 
ᐊᐅᓚᑦᑎᓂᖕᒧᑦ ᐱᖁᔭᖓᓂᑦ. ᑕᐃᒪᐃᑦᑐᑦ ᑮᓇᐅᔭᓕᐅᕋᓱᐊᕈᑏᑦ, 

ᑮᓇᐅᔭᓕᐅᕐᕕᐅᔪᓐᓇᕐᑐᓪᓗ, ᑭᒡᓕᖃᖅᐳᑦ ᓇᓗᓴᐃᕐᓯᒪᔪᒥᑦ s.57(1) ᑮᓇᐅᔭᓂᑦ 
ᐊᐅᓚᑦᑎᓂᖕᒧᑦ ᐱᖁᔭᖓᓂᑦ. ᐊᒥᐊᒃᑯᑦ ᑮᓇᐅᔭᑦ ᑮᓇᐅᔭᓕᐅᕋᓱᐊᕈᑕᐅᓂᐊᖅᐳᑦ 

ᐱᐅᕐᓱᐊᕐᓂᒃᑯᑦ ᑮᓇᐅᔭᙳᕈᓐᓇᐃᓐᓇᕐᓗᑎᒡᓗ. ᐊᑭᑦᑐᕆᐊᕆᓂᖅ ᐊᑭᓂᑦ ᐅᑎᕐᑐᒃᓴᓂᑦ 

ᐊᐃᑉᐸᕆᔭᖓᑦ ᑐᕌᕋᓱᒃᑕᖓᓂ.  

 

 

2. ᑐᑭᖏᑦ 

 

ᑮᓇᐅᔭᓕᕆᔾᔪᑏᑦ 

ᑮᓇᐅᔭᓕᕆᔾᔪᑏᑦ ᑭᓱᑐᐃᓐᓇᐅᕗᑦ ᐊᖏᕈᑏᑦ ᖁᕝᕙᖅᐹᓪᓕᕈᑕᐅᓲᑦ ᑮᓇᐅᔭᑎᒍᑦ 

ᐱᖁᑎᒋᔭᓂᑦ ᐃᓚᖓᓐᓂᑦ ᑎᒥᐅᔪᒥᑦ ᑮᓇᐅᔭᓄᓪᓗ ᐊᓕᒃᓴᓄᑦ ᓇᖕᒥᓂᖁᑎᒋᔭᓪᓘᓐᓃᑦ 

ᐊᓯᖏᓐᓄᑦ ᑎᒥᐅᔪᓄᑦ. 

 

ᓂᐅᕕᐊᒃᓴᕈᕈᓐᓇᖕᓂᖅ 

ᓂᐅᕕᐊᒃᓴᕈᕈᓐᓇᖕᓂᖅ ᐱᒋᔭᐅᕗᖅ ᐱᓯᒪᔭᐅᑦᑎᐊᕐᖢᓂ ᓂᐅᕕᐊᒃᓴᕆᔭᐅᑲᐅᖅᑐᕈᓐᓇᖅᖢᓂ 

ᐊᑭᑦᑐᓗᐊᕌᓗᙱᓪᓗᓂ. 

 

ᑮᓇᐅᔭᑦ ᐊᒥᐊᒃᑯᑦ 

ᐊᒥᐊᒃᑯᑦ ᑮᓇᐅᔭᑦ ᑮᓇᐅᔭᖃᖕᓂᐅᕗᑦ ᑮᓇᐅᔭᒃᑯᕕᖏᓐᓂᑦ ᒐᕙᒪᒃᑯᑦ. 

 

 

3. ᑎᓕᓯᔾᔪᑕᐅᓯᒪᔪᖅ 



ᑮᓇᐅᔭᓂᒃ ᐊᐅᓚᑦᑎᓂᕐᒧᑦ   

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑮᓇᐅᔭᓕᐅᕋᓱᐊᕈᓐᓇᖅᐳᖅ ᒐᕙᒪᒃᑯᓐᓄᑦ ᐊᑖᓂᑦ s.57 ᐊᒻᒪᓗ 

s.58 ᑮᓇᐅᔭᓂᑦ ᐊᐅᓚᑦᑎᓂᖕᒧᑦ ᐱᖁᔭᖓᓂᑦ, s.27(2) ᐊᒻᒪᓗ s.27(3) ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᖁᔭᖓᓂᑦ, ᑮᓇᐅᔭᓕᐅᕋᓱᖕᓂᖕᒧᑦ ᒪᓕᒋᐊᓖᑦ 

ᐃᓗᐊᓃᑦᑐᓂᒡᓗ ᑎᓕᐅᕆᔾᔪᑎᒥᑦ ᑕᒡᕙᓂ. 

 

ᑎᓕᓯᔾᔪᑕᐅᔪᖅ ᑖᓐᓇ ᐊᑐᖅᑐᖅ ᑕᐃᒪᓐᓄᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ ᑭᒃᑯᓕᒫᓄᓪᓗ 

ᑐᑦᑕᕕᐅᓲᓄᑦ. 

4. ᒪᓕᒋᐊᓖᑦ  

 

4.1. ᑎᒃᑯᐊᖅᓯᓂᖅ ᐱᔪᓐᓇᕐᓂᖅᑖᖅᑎᑕᐅᔪᖅ 

 

4.1.1. ᒪᓕᒃᖢᑎᒃ s.10 ᑮᓇᐅᔭᓂᑦ ᐊᐅᓚᑦᑎᓂᖕᒧᑦ ᐱᖁᔭᖓᓂᑦ, ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ ᑎᓕᓯᔪᓐᓇᖅᐳᖅ ᒥᓂᔅᑕᐅᑉ ᑐᒡᓕᐊᓂᑦ 

ᑮᓇᐅᔭᓕᕆᔨᒃᑯᓐᓄᑦ ᓴᙱᓂᖕᓂᑦ ᑲᒪᒋᔭᒃᓴᓂᒡᓗ ᐊᑖᒍᑦ s.57 and s.58 
ᑮᓇᐅᔭᓂᑦ ᐊᐅᓚᑦᑎᓂᖕᒧᑦ ᐱᖁᔭᖓᓂᑦ. 

 

4.2. ᑮᓇᐅᔭᓕᐅᕋᓱᐊᖕᓂᖕᒧᑦ ᐊᐅᓚᑦᑎᔾᔪᑎᑦ 

 

4.2.1. ᑮᓇᐅᔭᓕᐅᕋᓱᖕᓃᑦ ᐊᑐᕐᑕᐅᔪᓐᓇᖅᐳᑦ ᖃᓄᐃᑦᑑᑎᑎᒍᑦ 

ᐃᓕᔭᐅᓯᒪᑦᑎᐊᖕᓂᒃᑯᑦ, ᑮᓇᐅᔭᓕᐅᕋᓲᑎᓄᑦ ᐊᑐᕐᑐᐊᖕᓂᖕᒧᓪᓗ 

ᓇᓗᓇᐃᔭᖅᓯᒪᔪᖅ s.57 ᐊᒻᒪᓗ s.58 ᑮᓇᐅᔭᓂᑦ ᐊᐅᓚᑦᑎᓂᖕᒧᑦ 
ᐱᖁᔭᖓᓂᑦ, s.27(2) ᐊᒻᒪᓗ s.27(3) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 
ᐱᖁᔭᖓᓂᑦ, ᑮᓇᐅᔭᓕᐅᕋᓱᐊᖕᓂᖕᒧᓪᓗ ᒪᓕᒋᐊᓕᖕᓂᑦ, ᑖᒃᑯᓇᓂᑐᐊᕐᓗ 

ᐊᖏᖅᑕᐅᓯᒪᔪᑦ ᒥᓂᔅᑕᐅᑉ ᑐᒡᓕᐊᓄᑦ ᑮᓇᔭᓕᕆᔨᒃᑯᓐᓄᑦ. 

 

4.2.2. ᓂᐅᕕᕐᓂᖅ ᖃᓄᐃᑦᑐᑐᐃᓐᓇᓂ ᑮᓇᐅᔭᓕᐅᕈᑎᒃᓴᓂ ᐃᓚᓖᑦ 

ᑮᓇᐅᔭᓕᕆᔾᔪᑎᓂ ᐊᖏᖅᑕᐅᔭᕆᐊᖃᖅᑐᑦ ᒥᓂᔅᑕᐅᑉ ᑐᒡᓕᐊᓄᑦ 

ᑮᓇᐅᔭᓕᕆᔨᒃᑯᓐᓄᑦ ᒪᓕᒃᒡᓗ ᑮᓇᐅᔭᓕᕆᔨᒻᒪᕆᐅᑉ ᐊᑐᖁᔭᖓᓂᑦ.  

 

4.2.3. ᑮᓇᐅᔭᓕᕆᔨᒻᒪᕆᐅᑉ ᑎᑎᕋᕐᕕᐊ ᑐᓴᕆᐊᕐᕕᐅᖃᑦᑕᖕᓂᐊᖅᐳᑦ 

ᐋᖅᑭᒃᓯᔭᕆᐊᖃᓕᕌᖓᑕ ᓇᓗᓇᐃᕐᑕᓂᑦ ᐊᑲᐃᓪᓕᐅᕈᑎᓂᒃ ᖃᐅᔨᓇᓱᒡᓗᑎᒃ 

ᑖᓐᓇ ᑮᓇᐅᔭᓕᐅᕈᑕᐅᓇᓱᒃᑐᖅ ᐃᓗᓕᖃᖕᒪᖔᑦ ᑮᓇᐅᔭᓕᕆᔾᔪᑎᓂᒃ 

ᐊᑦᑕᖕᓇᖕᓂᕐᓴᒦᒻᒪᖔᓪᓘᓐᓃᑦ.  

 

4.2.4. ᒪᓕᒐᓕᕆᔨᒃᑯᑦ ᑐᓴᕆᐊᕐᕕᐅᖃᑦᑕᖕᓂᐊᖅᐳᑦ ᖃᐅᔨᓇᓱᒡᓗᑎᒃ 

ᒪᓕᒐᑎᒎᖅᑐᒃᓴᖅᑕᖃᖕᒪᖔᑦ ᐊᑐᕐᓂᐊᕐᓗᓂ ᑮᓇᐅᔭᓕᐅᕈᑎᒃᓴᓂᑦ ᐃᓚᓖᑦ 

ᑮᓇᐅᔭᓕᕆᔾᔪᑎᓂᑦ ᐊᑦᑕᖕᓇᖕᓂᕐᓴᒦᒻᒪᖔᓪᓘᓐᓃᑦ. 

4.2.5. ᐊᑭᖓ ᐃᓚᖓᓪᓘᓐᓃᑦ ᑮᓇᐅᔭᓕᐅᕈᑕᐅᓇᓱᒃᑑᑉ ᐃᓕᓯᒪᔪᑦ 

ᑭᒃᑯᑐᐃᓐᓇᓂᖔᖅᑐᑦ ᐅᖓᑖᓅᕆᐊᖃᙱᓚᑦ ᐊᖏᖅᑕᐅᓯᒪᔪᑦ ᒥᓂᔅᑕᐅᑉ 

ᑐᒡᓕᐊᓄᑦ ᑮᓇᐅᔭᓕᕆᔨᒃᑯᓐᓄᑦ. 

 

4.2.6. ᐃᓱᓕᕝᕕᒃᓴᖏᑦ ᑮᓇᐅᔭᓕᐅᕈᑎᒃᓴᐃᑦ ᑭᒡᓕᖃᕆᐊᓕᒃ ᐃᓱᖃᕐᓗᓂ 

ᐋᖅᑭᒃᑕᐅᔪᒥᑦ ᒥᓂᔅᑕᐅᑉ ᑐᒡᓕᐊᓄᑦ ᑮᓇᐅᔭᓕᕆᔨᒃᑯᓐᓄᑦ. 

 

4.2.7. ᑮᓇᐅᔭᓕᐅᕈᑎᒃᓴᐃᑦ ᐱᓕᕆᐊᖑᔭᕆᐊᖃᖅᐳᑦ ᑮᓇᐅᔭᒃᑯᕕᒃᑎᒍᑦ 

ᑮᓇᐅᔭᓕᐅᕋᓱᐊᖅᑎᑦᑎᔨᒧᓪᓗ ᐊᖏᖅᑕᐅᓗᓂ ᒥᓂᔅᑕᐅᑉ ᑐᒡᓕᐊᓄᑦ 

ᑮᓇᐅᔭᓕᕆᔨᒃᑯᓐᓄᑦ. 

 

4.2.8. ᐊᐅᓚᑦᑎᔾᔪᑏᑦ ᐋᖅᑭᒃᑕᐅᔭᕆᐊᓖᑦ ᐊᑐᕐᑕᐅᖏᓐᓇᕐᓗᑎᒡᓗ ᒥᓂᔅᑕᐅᑉ 

ᑐᒡᓕᐊᓄᑦ 

ᑮᓇᐅᔭᓕᕆᔨᒃᑯᓐᓄᑦ ᓴᐳᔾᔨᓂᐊᕐᓗᑎᒃ ᒐᕙᒪᒃᑯᓐᓂᑦ ᐱᔭᕋᒃᑕᐅᓂᒃᓴᒧᑦ 

ᑕᒪᖕᓂᒻᒪᕆᖕᒧᓪᓗ 

ᑮᓇᐅᔭᓕᐅᕋᓱᐊᖅᑎᓪᓗᒋᑦ. ᑖᒃᑯᐊ ᐊᐅᓚᑦᑎᔾᔨᑏᑦ ᐊᖏᖅᑕᐅᔭᕆᐊᖃᖅᑐᑦ 

ᑮᓇᐅᔭᓕᕆᔨᒻᒪᕆᖕᒧᑦ. ᑖᓐᓇᔅᓴᐃᓐᓇᖅ ᐃᓄᒃ ᑕᒪᐃᓐᓂᒃ ᐃᖅᑲᓇᐃᔮᖃᕈᓂ 

ᐊᐅᓚᑦᑎᔾᔪᑏᑦ ᐊᖏᖅᑕᐅᔭᕆᐊᓖᑦ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ. 

4.2.9. ᑮᓇᐅᔭᓕᕆᔨᒻᒪᕆᐅᑉ ᑎᑎᕋᕐᕕᐊ ᑐᓴᕆᐊᕐᕕᐅᖃᑦᑕᖕᓂᐊᕆᕗᑦ 

ᐋᖅᑭᓱᐃᓂᖕᒥᑦ ᐊᑲᐅᙱᓕᐅᕈᑎᓂᑦ ᐊᑐᓕᖅᑎᑦᑎᓂᖕᒧᑦ, ᒪᓕᑦᑎᐊᖕᓂᖕᒧᑦ, 

ᑐᑭᓕᐊᖑᓂᖏᓪᓗ ᐆᒪ ᑎᓕᐅᕆᔾᔪᑎᐅᑉ ᐊᑐᕐᑕᐅᓂᐊᖕᓂᖏᓐᓂᒡᓗ 

ᑭᒃᑯᓕᒫᓄᑦ ᑐᑦᑕᕕᐅᔪᓄᑦ. 

 

4.3. ᑮᓇᐅᔭᙳᕈᓐᓇᐃᓐᓇᖅᑎᑦᑎᓂᖅ 

 

4.3.1. ᐃᓱᓕᕝᕕᒃᓴᖓ ᐅᓪᓗᖓᓘᓐᓃᑦ ᐊᑭᓕᖅᑕᐅᓇᔭᖕᓂᖓ ᓂᕈᐊᖅᑕᐅᓇᔭᖅᐳᖅ 

ᑮᓇᐅᔭᑦ ᐊᑐᐃᓐᓇᐅᓕᕐᓗᑎᒃ ᐱᔭᕆᐊᖃᓕᖅᐸᑕ ᒐᕙᒪᒃᑯᓐᓄᑦ ᐊᑭᓕᕆᐊᓕᑎᒃ 

ᒪᓕᖕᓂᐊᕐᓗᓂᒋᑦ.  

 

4.3.2. ᐊᖏᖅᑕᐅᔪᓕᒫᑦ ᑮᓇᐅᔭᓕᐅᕋᓱᖕᓂᖕᒧᑦ ᐃᓱᒪᓕᐊᒧᑦ ᓴᖅᑭᔮᕆᐊᓖᑦ ᑮᓇᐅᔭᑦ 

ᐃᖏᕐᕋᓂᖏᑦᑕ ᓇᓚᐅᑦᑖᖅᑕᐅᓯᒪᔭᖏᓐᓂᑦ ᐋᖅᑭᒃᓱᖅᑕᐅᔪᑦ 

ᐊᑭᓕᐅᑕᐅᕙᒃᑐᓂᑦ ᐊᐅᓚᑦᑎᕕᖕᒥᑦ ᒪᓕᒡᓗᑎᒃ ᑮᓇᐅᔭᓂᑦ ᐊᐅᓚᑦᑎᓂᖕᒧᑦ 

ᑎᓕᐅᕆᔾᔪᑎᒥᑦ 503 ᓇᓚᐅᑦᑖᒐᑦ ᑮᓇᐅᔭᑦ ᐃᖏᕐᕋᓂᖏᓐᓂᑦ. 

 

4.4. ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᐅᕙᒃᑐᑦ 

 

4.4.1. ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᐅᕙᒃᑐᖅ, ᒪᓕᒡᓗᓂ s.81 ᑮᓇᐅᔭᓂᑦ 
ᐊᐅᓚᑦᑎᓂᖕᒧᑦ ᐱᖁᔭᖓᓂᑦ ᑮᓇᐅᔭᓕᐅᕋᓱᖕᓂᖕᒧᓪᓗ ᒪᓕᒋᐊᓕᖕᓂᑦ, 

ᑮᓇᐅᔭᓕᐅᕋᓱᖕᓂᐊᕐᐳᑦ ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᐅᕙᒃᑐᑦ ᐱᖏᓐᓂᑦ. 


